
GOUVÈNÈ CUOMO ANONSE KANTITE REKÒ POU PATISIPASYON NAN GRAN 
FWAR ETA NEW YORK LA AK TOURIS TOUPATOU NAN ETA A  

  
Kantite Patisipasyon Total nan Fwar Eta a te Bat Rekò pou Katriyèm Ane 

Konsekitif  
  

Eta New York Wè Frekantasyon ak Depans Dirèk Vizitè yo Ogmante nan Nivo 
Rekò an 2018, sa ki Jenere Enpak Ekonomik ki Plis Pase 100 Milya Dola pou 

Senkyèm Ane Konsekitif  
  
  
Jodi a, Gouvènè Andrew M. Cuomo te anonse ke Gran Fwar Eta New York la (Great 
New York State Fair) te bat rekò patisipasyon pou katriyèm ane konsekitif pandan l tabli 
plizyè rekò patisipasyon nan yon sèl jounen pandan dire 13 jou li a. A 11:30 AM jodi a, 
yo te bat rekò patisipasyon 1,279,010 moun ki te rekò yo te bat ane pase a. Gouvènè 
Cuomo te remèt Fanmi Williams nan Lakeland, NY Lesepase nan Fwar la Avi 
(Lifetime Fair Passes) ak lòt kado ankò paske yo te patisipan ki te bat rekò a.  
  
Gouvènè a te anonse tou kantite touris ki vizite Eta New York an 2018, ki te tabli nouvo 
rekò pou kantite vizitè total, enpak ekonomik ak depans dirèk. Envestisman san 
presedan gouvènè a te fè ki vize ankouraje kwasans dirab nan sektè touris la toupatou 
atravè eta a te sipòte estatistik sa yo.  
  
"Fwar la se yon selebrasyon eta a — espesyalman Rejyon Nò New York la — epi li 
reprezante espri nou ak sa nou gen pou n ofri", Gouvènè Cuomo te deklare. "Mwen 
fyè pou m anonse ke ane sa reprezante katran konsekitif ke yo te bat nivo rekò 
patisipasyon yo. Fwar la ap byen mache paske se yon fwar nouvo ak diferan, ki te rive 
reyalize paske nou te elabore yon plan epi nou te envesti pou n rekonstwi l. Nou te 
envesti plis nan rejyon nò New York pase tout lòt administrasyon, epi Fwar la fè pati 
envestisman sa a - epi nou ap wè fwi yo pa mwayen aktivite ekonomik enkwayab ak 
kantite touris rekò nan rejyon an ak nan eta a."  
  
Fwar la te tabli twa rekò patisipasyon yon sèl jounen nan wout pou yo bat rekò 
patisipasyon total la, tandiske kat lòt jou te fini an dezyèm plas. Anplis de sa a, tèren 
fwar la sou wout tabli yon rekò pou patisipasyon nan prèske 300 evènman ki pa 
evènman fwar yo te òganize nan enstalasyon tèren fwar la yo pandan ane a. Yon pyès 
mètrès ki montre kwasans Fwar la ekspoze nan Sant Ekspozisyon an, ke yo te fini atan 
pou Fwar 2018 la, epi se pi gran espas ekspozisyon ki gen pòte lib onò Vil New York 
ant Boston ak Cleveland. Yo te itilize l pandan Fwar la kòm yon jwayo modèl pou sektè 
Touris Eta New York la, ak yon sant pou òganize aktivite espòtif epi yo deja rezève l 
pou plis pase 70 pousan dat ane 2020 an yo avèk evènman prive ki pa gen rapò ak 
fwar la. Sant Ekspozisyon an se yon eleman kle nan kad envestisman 120 milyon dola 
Gouvènè a te fè nan tèren fwar la, ki te revitalize enstalasyon an ki gen 129 an nan vil 
Geddes la.  



 

 

  
Edisyon 2019 Fwar la te ogmante divètisman gratis li ofri yo, non sèlman estang mizik 
gratis yo, men tou onivo tout tèren an nèt, avèk yon nouvo espektak k ap konsantre sou 
ous yo ak yon lòt ki mete yon robo wo an vedèt. Efò divèsite Fwar la yo te ogmante tou, 
paske Wikenn Vilaj Latino a (Latino Village Weekend) te agrandi nan yon nouvo lokalite 
epi yo te ogmante jou yo pou l vin yon evènman ki dire kat jou epi paske estang Chevy 
Court la te prezante tou premye atis lang etranjè nan istwa long li an, atis hip hop 
Pòtoriken, Farruko. Fwar la te anonse tou plan pou yo ogmante efò resiklaj yo epi 
jenere pwòp elektrisite l nan kad yon plan senkan yo elabore.  
  
Touris 2018  
An 2018, yon rekò 253 milyon vizitè te vwayaje vin nan Eta New York, sa ki te jenere 
yon enpak ekonomik 114.8 milya dola – ki te depase 100 milya dola pou yon senkyèm 
ane konsekitif. Anplis de sa, vizitè yo te jenere pi gran depans dirèk avèk yon montan 
rekò 71.8 milya dola.  
  
Enpak Ekonomik: 114.8 milya dola  
Enpak ekonomik total touris toupatou atravè eta a te rive yon rekò 114.8 milya dola, ki 
depase 100 milya dola pou yon senkyèm ane konsekitif. Sa reprezante yon 
ogmantasyon 6.1 milya dola plis pase 2017 (5.6 pousan), ak prèske 28 milya dola plis 
pase 2011, lè gouvènè a te antre an fonksyon.  
 
Depans Dirèk: 71.8 milya dola  
Vizitè ki te vin nan Eta New York la yo te jenere 71.8 milya dola nan depans dirèk an 
2018, plis pase 4 milya dola soti ane pase, ak yon ogmantasyon 6 pousan plis pase ane 
avan an. Depans dirèk vizitè yo ogmante plis pase 33 pousan - prèske 18 milya dola - 
depi 2011.  
 
Frekantasyon: 252.7 milyon  
Eta New York te akeyi 252.7 milyon vizitè an 2018, prèske 10 milyon (3.7 pousan) plis 
pase an 2017. Sa reprezante yon ogmantasyon prèske 24.5 pousan depi lè Gouvènè 
Cuomo te antre an fonksyon.  
  
Taks Eta ak Taks Lokal yo: 8.9 milya dola  
Sektè touris Eta New York la te jenere 8.9 milya dola nan taks eta ak taks lokal yo an 
2018, yon ogmantasyon prèske 5 pousan plis pase an 2017, sa k ap fè chak kay fwaye 
ekonomize 1,221 dola an mwayèn sou taks yo.  
 
Anplwa: 957,800 djòb  
Sektè touris la rete twazyèm pi gran anplawyè sektè prive nan eta a, ki te soutni 
957,800 djòb ane pase, daprè done Depatman Travay Eta New York la (New York 
State Department of Labor).  
  
Anplis de sa, kantite pasaje yo konte nan tout ayewopò Eta New York yo te ogmante 
4.5 pousan an 2018, avèk yon ogmantasyon plis pase 4 pousan nan demann pou 
chanm otèl yo.  
  
Tourism Economics ki se yon antrepriz ki analize done vwayaj yo rekonèt alechèl 
entènasyonal te founi estatistik sou sektè touris la yo, kote yo te itilize modèl antre-soti 
Analiz Enpak pou Fè Planifikasyon an (Impact Analysis for Planning, IMPLAN) pou Eta 



 

 

New York, epi gen anpil gouvènman, inivèsite, ak òganizasyon sektè prive ak piblik 
toupatou nan mond lan k ap itilize modèl sa a. Modèl la swiv dewoulman lavant yo 
atravè ekonomi an rive nan PIB, anplwa, salè pa èdtan ak taks yo jenere yo.  
  
Komisè Agrikilti Eta New York la (New York State Agriculture), Richard A. Ball, te 
di, "Fwar Eta a kontinye amelyore deplizanpli chak ane, gras a envestisman Gouvènè a 
kontinye fè yo ak ekip k ap travay di pandan tout ane a pou reyalize nouvo 
pwogramasyon ak divètisman pandan y ap asire ekspozisyon agrikòl tradisyonèl nou yo 
rete eleman santral Fwar la. Nou fyè pou n reyalize yon lòt fwa ankò meyè Fwar Eta a ki 
gen nan nasyon an epi mete an valè pi bon bagay New York gen pou l ofri pou yon 
kantite vizitè rekò".  
  
Troy Waffner, ki se Direktè Fwar Eta New York la, te deklare, "Nou te wè yon bèl 
repons patisipan fwar la yo te bat gras a plan revitalizasyon Gouvènè a. Patisipasyon ki 
te bat rekò ane pase a te fè Fwar la vin twazyèm pi gran Fwar nan nasyon an, epi nou 
kontan anpil pou n depase sa ane sa a. Nou klèman reyisi atenn objektif pou n te 
reyalize meyè Fwar nan peyi a, k ap atire plis vizitè vin nan rejyon New York Santral la 
epi devlope ekonomi touristik rejyon an".  
  
Prezidan Empire State Development lan, Howard Zemsky te deklare, "Envestisman 
estratejik nou te fè nan atraksyon, pwomosyon ak enfrastrikti touristik yo ap pote fwi lè 
yo akeyi plis vizitè pase jamè vin nan Eta New York, epi jenere kwasans ekonomik k ap 
sipòte djòb ak kominote yo toupatou atravè eta a".  
  
Direktè Egzekitif Touris Eta New York la, Ross D. Levi te deklare, "Gran 
envestisman Eta New York te fè nan sektè touris la melanje ak efò patnè nou yo nan 
sektè touris toupatou atravè eta a kreye yon melanj enbatab. Kantite istorik sa yo se 
prèv ki montre ke efò estratejik nou yo ap reyisi tankou jamè avan pou mete Eta New 
York nan pozisyon pou l vin destinasyon vakans de chwa pou vizitè yo k ap soti 
toupatou nan mond lan."  
  
Prezidant Konsèy Konsiltatif Touris Eta New York la (New York State Tourism 
Advisory Council), Cristyne Nicholas te deklare, "Endistri touris eta a te viv 
pèsonèlman ki diferans efò Eta New York te fè yo genyen nan pouse sektè touris la pou 
l atenn gwo nivo istorik sa yo. Patenarya mayifik sa ki genyen ant sektè prive a ak 
gouvènman eta a ap pwodui bon jan rekòt ke yo youn pa t ap ka pwodui pou kont yo".  
  
Gran Fwar Eta New York la, yo te fonde depi 1841, se twazyèm pi gran fwar eta nan 
Etazini. Fwar la mete an valè sa ki pi bon nan agrikilti New York la, ofri bon jan kalite 
divètisman epi li se yon eleman enpòtan nan kad estrateji CNY Rising Gouvènè Cuomo 
a pou devlope ekonomi rejyon an gras a touris. Patisipasyon nan fwar la ogmante plis 
pase 40 pousan depi kòmansman envestisman plis pase 120 milyon dola a, kote 1.27 
milyon moun te patisipe nan Fwar la an 2018. Fwar 2019 la ap fèt soti 21 Out rive 2 
Septanm. Ou kapab jwenn enfòmasyon sou Fwar la isit la.  
  
Tèren Gran Fwar Eta New York la se yon konplèks pou espektak ak ekspozisyon ki 
mezire 152 ekta epi li fonksyone pandan tout ane a. Yon kalandriye ki gen evènman 
pandan tout ane a yo disponib la a. Ou kapab jwenn Gran Fwar Eta New York la sou 
Facebook, swiv li nan @NYSFair sou Twitter, sou Snapchat nan nysfair, epi pwofite 
gade foto Fwar la yo sou Flickr. Epitou, nou ankouraje Nouyòkè yo pou voye nenpòt lide 

https://esd.ny.gov/central-ny-rising-uri
https://nysfair.ny.gov/
http://nysfairgrounds.ny.gov/events
https://www.facebook.com/nysfair
https://twitter.com/nysfair
https://www.flickr.com/photos/nysfair/albums


 

 

yo genyen sou Gran Fwar Eta New York la nan adrès imèl sa 
statefairideas@agriculture.ny.gov.  
  

###  
  
  
 

Lòt nouvèl disponib sou sitwèb www.governor.ny.gov 

